
-------------------

Արձանագրային
«Հանրակրթության մասին» Հայաստանի Հանրապե​տության 
օրենքում լրացումներ և փոփոխություն կատարելու մասին» 
Հայաստանի Հանրապետության օրեն​քի նախագծի լրամշակված
տարբերակի վերաբերյալ Հայաստանի Հանրապետության 
կառավարության եզրակացության նախագծի մասին

--------------------------------------------------------------------------------------- 
Հավանություն տալ «Հանրակրթության մասին» Հայաստանի Հանրապե​տության օրենքում լրացումներ և փոփոխություն կատարելու մասին»  Հայաստանի Հանրապետության օրեն​քի նախագծի լրամշակված տարբերակի վերաբերյալ Հայաստանի Հանրապետության կառավարության եզրակացության նախագծին և այն սահմանված կարգով ներկայացնել Հայաստանի Հանրապետության Ազգային ժողով:
Ա. Աշոտյան
Ամալյա Ենգոյան
  
 -----------------------------  §     ¦ օգոստոսի 2010 թ.

Արամ Կարապետյան
 -----------------------------  §     ¦ օգոստոսի 2010 թ.

Արթուր Սարգսյան    
 -----------------------------  §     ¦ օգոստոսի 2010 թ.
ՆԱԽԱԳԻԾ
Հայաստանի Հանրապետության 
Ազգային ժողովի նախագահ
պարոն Հովիկ Աբրահամյանին 
Հարգելի պարոն Աբրահամյան
Ձեզ ենք ներկայացնում Հայաստանի Հանրապետության կառավարության եզրակացությունը Հայաստանի Հանրապետության Ազգային ժողովի պատգամավորներ Հովիկ Աբրահամյանի և Կարեն Ավագյանի` օրենսդրական նախաձեռնության կարգով ներկայացրած «Հանրակրթության մասին» Հայաստանի Հանրապե​տության օրենքում լրացումներ և փոփոխություն կատարելու մասին»  Հայաստանի Հանրապետության օրեն​քի նախագծի լրամշակված տարբերակի վերաբերյալ:
1. Հայաստանի Հանրապետության կառավարությունը կիսում է հեղինակների մտահոգությունը ներկայացվող խնդրի օրենսդրական կարգավորման վերաբերյալ, սակայն նպատակահարմար է համարում ուսումնական տարվա ընթացքում` 180 ժամ և ավելի դասերից բացակայած սովորողին հաջորդ դասարան կամ հանրակրթության հաջորդ աստիճան փոխադրելու հարցի վերաբերյալ կրթության պետական կառավարման լիազորված մարմնի սահմանած կարգով որոշումն ընդունելու իրավասությունը վերապահել ուսումնական հաստատության մանկավարժական խորհրդին: Այդ կապակցությամբ առաջարկում ենք օրենքի նախագծի 1-ին հոդվածը շարադրել հետևյալ խմբագրությամբ.
«Հոդված 1. «Հանրակրթության մասին» Հայաստանի Հանրապետության 2009 թվականի հուլիսի 10-ի ՀՕ-160-Ն օրենքի (այսուհետ` Օրենք) 16-րդ հոդվածի 11-րդ մասը շարադրել հետևյալ խմբագրությամբ. 

 «11.  Ուսումնական տարվա ընթացքում` 180 ժամ և ավելի դասերից բացակայած սովորողին հաջորդ դասարան կամ հանրակրթության հաջորդ աստիճան փոխադրելու հարցի վերաբերյալ որոշումն ընդունում է ուսումնական հաստատության մանկավարժական խորհուրդը` կրթության պետական կառավարման լիազորված մարմնի սահմանած կարգով:»
2. Օրենքի  նախագծի  2-րդ հոդվածն առաջարկում ենք հանել, քանի որ դրա անհրաժեշտությունը չկա: 
Ելնելով վերը շարադրվածից` Հայաստանի Հանրապետության կառավարությունը նախագիծն ընդունելի կհամարի իր կողմից ներկայացված առաջարկությունների ընդունման դեպքում:
Միաժամանակ հայտնում ենք, որ, ներկայացված օրենքի նախագիծը  Հայաստանի Հանրապետության Ազգային ժողովում քննարկելիս հարակից զեկուցմամբ հանդես կգա Հայաստանի Հանրապետության կրթության և գիտության նախարար Ա. Աշոտյանը։
Հարգանքով`
Տիգրան Սարգսյան

Հայաստանի Հանրապետության 

կառավարության աշխատակազմի
 ղեկավար  պարոն Դ.Սարգսյանին

Ի  կատարումն Հ Հ վարչապետի 23.07.10թ.

 N 02/10.1/8656-10 հանձնարարականի 

 Հարգելի պարոն Սարգսյան 
Հայաստանի  Հանրապետության կրթության և գիտության նախարարությունը  քննարկել է  Հայաստանի  Հանրապետության   արդարադատության նախարարության փորձագիտական եզրակացությունը և Ֆինանսների  նախարարության   առաջարկությունը`  Հայաստանի Հանրապետության Ազգային Ժողովի կողմից հեղինակած <<Հանրակրթության մասին >> Հայաստանի  Հանրապե​տության   օրենքում փոփոխություն կատարելու մասին  օրենքի  նախագիծը: 

Հայաստանի Հանրապետության կրթության և գիտության նախարարությունը առաջարկում է.

1. Օրենքի նախագծի 1-ին հոդվածի բ) կետը շարադրել հետևյալ խմբագրությամբ . <<11.  Ուսումնական տարվա ընթացքում` 180 ժամ և ավելի դասերից բացակայած սովորողին հաջորդ դասարան կամ հանրակրթության հաջորդ աստիճան փոխադրելու հարցի վերաբերյալ որոշումն ընդունում է ուսումնական հաստատության մանկավարժական խորհուրդը` կրթության պետական կառավարման լիազորված մարմնի սահմանած կարգով:>>:
2. օրենքի  նախագծի  1-ին  հոդվածի  <<բ>> ենթակետի առաջին պարբերու​թյու​նից հետո հանել <<Սովորողի հաջորդ դասարան կամ հանրա​կրթության  հաջորդ աստիճան չփոխադրվելու կամ որոշում չընդունելու դեպքում  սովո​րո​ղը կրկնում է տվյալ ուսումնական  տարվա դասընթացը :>> բառերը,

3. օրենքի  նախագծի  2-րդ   հոդվածը հանել:  
Կից ներկայացնում եմ  Հայաստանի  Հանրապետության   արդարադատության նախարարության պետական փորձագիտական եզրակացությունը, Հայաստանի  Հանրապետության  Ֆինանսների  նախարարության առաջարկությունը և Հայաստանի  Հանրապետության կրթության և գիտության նախարարության   ամփոփ աղյուսակը:

Առդիր`4 էջ : 
                              Հարգանքով`                                               Ա. ԱՇՈՏՅԱՆ
կատ.Ս.Պեպանյան
հեռ.52-47-77
Ամփոփ   տեղեկանք
Հայաստանի Հանրապետության <<Հանրակրթության մասին >> ՀՀ օրենքում լրացումներ և փոփոխություններ կատարելու մասին ՀՀ օրենքի նախագծի   վերաբերյալ
	N
	առաջարկող

մարմին
	բովանդակությունը
	Ծանոթություն

	1
	ֆինանսնե րի նախա  րարություն  
	նախագծի վերաբերյալ դիտողություն և    առաջարկություն չունի
	 

	2
	Արդարադատության նախարա րություն
	  1.  Հիմք ընդունելով <<Իրավական ակտերի մասին>>  Հայաստանի Հանրապետության օրենքի 19-րդ հոդվածի 6-րդ մասի  պահանջները հայտնում ենք, որ սույն օրենքի նախագծով նախատեսվող պետական կառավարման լիազոր մարմնի կողմից ընդունվող կարգում  չեն կարող  պարունակել անձանց իրավունքների և ազատությունների սահմանա​փա​կու​մներ:  
2. 1-ին հոդվածի համարակալումն անհրաժեշտ է համապատասխանեցնել <<Իրավական ակտերի մասին>> Հայաստանի Հանրապետության օրենքի     41-րդ հոդվածի 3-րդ մասի պահանջներին, որի համաձայն Հայաստանի Հանրապետության օրենքների  հոդվածների մասերը համարակալվում են արաբական թվանշաններով և մասերի համարները տեքստից բաժանվում են միջակետով:
3. 1-ին հոդվածի <<բ>> մասի <<բովանդակությամբ>> բառն անհրաժեշտ է հանել` նկատի ունենալով <<Իրավական ակտերի մասին>>  Հայաստանի Հանրապետության օրենքի 70-րդ հոդվածի 2-րդ մասի  պահանջները
	 1. պետական կառավարման լիազոր մարմնի կողմից ընդուն վող կարգում չի  սահմա նափա կվելու ՀՀ Սահմանա դրությամբ երաշխավորված հիմնական կրթություն ստանալու  իրավունքը ,այն համակարգելու դասերից բացակայելու դեպքերը, դրանց հարգելի կամ անհարգելի լինելու դեպքերը և սովորողների համար ըստ  հանրակրթակնա ծրագրերի  աստիճանների ուսումը շարունակելու և գիտելիքների ստուգման  կարգը: Հանրակրթու թյան 3-րդ աստիճանը պարտադիր չէ, ուստի    180 ժամից ավելի  անհարգելի բացակայող ավագ դպրոցի սովորողի նկատմամբ կնախատեսվեն ավելի խիստ կանխարգելիչ քայլեր:

2.առաջարկը ընդունելի է

3. առաջարկը ընդունելի է



	3
	ՀՀ կրթու թյան և գի տության նա խարա րու թյուն
	1.<<11.  Ուսումնական տարվա ընթացքում` 180 ժամ

 և ավելի դասերից բացակայած սովորողին հաջորդ 

դասարան կամ հանրակրթության հաջորդ աստիճան 

փոխադրելու հարցի վերաբերյալ որոշումն ընդունում է

 ուսումնական հաստատության մանկավարժական

 խորհուրդը` կրթության պետական կառավարման

 լիազորված մարմնի սահմանած կարգով:>>:

2. նախագծի առաջին հոդվածի  <<բ>>ենթակետում <<Սովորողի հաջորդ դասարան  կամ հանրա​կրթու​թյան հաջորդ աստիճան չփոխադրելու  կամ որոշում չընդունելու  դեպքում սովորողը կրկնում է տվյալ ուսումնական տարվա  դասընթացը >> բառերը հանել
3.նախագծի  2-րդ հոդվածը հանել

	1.նոր խմբա

գրությամբ
2.կարգով սահմանվելու են    ուսումնա
կան հաստա
տության տնօրենի,մանկավարժական խորհրդի քայլերը,չկար գավորվող դրվագ չի լինի: 
3.քանի որ ավելորդ կրկնություն է 




ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

<<Հանրակրթության մասին>> Հայաստանի Հանրապետության օրենքում լրացումներ և փոփոխություն կատարելու մասին>> Հայաստանի Հանրապետության օրենքի նախագծի վերաբերյալ

1.  Հիմք ընդունելով <<Իրավական ակտերի մասին>>  Հայաստանի Հանրապետության օրենքի 19-րդ հոդվածի 6-րդ մասի  պահանջները հայտնում ենք, որ սույն օրենքի նախագծով նախատեսվող պետական կառավարման լիազոր մարմնի կողմից ընդունվող կարգում  չեն կարող  պարունակել անձանց իրավունքների և ազատությունների սահմանափակումներ:  
2. 1-ին հոդվածի համարակալումն անհրաժեշտ է համապատասխանեցնել <<Իրավական ակտերի մասին>> Հայաստանի Հանրապետության օրենքի 41-րդ հոդվածի 3-րդ մասի պահանջներին, որի համաձայն Հայաստանի Հանրապետության օրենքների հոդվածների մասերը համարակալվում են արաբական թվանշաններով և մասերի համարները տեքստից բաժանվում են միջակետով:
3. 1-ին հոդվածի <<բ>> մասի <<բովանդակությամբ>> բառն անհրաժեշտ է հանել` նկատի ունենալով <<Իրավական ակտերի մասին>>  Հայաստանի Հանրապետության օրենքի 70-րդ հոդվածի 2-րդ մասի  պահանջները:
ՀՀ արդարադատության 
նախարարի առաջին տեղակալ`   




    Գ. ՄԱԼԽԱՍՅԱՆ

ՀՀ ԿՐԹՈՒԹՅԱՆ և ԳԻՏՈՒԹՅԱՆ ՆԱԽԱՐԱՐ

ՊԱՐՈՆ Ա. ԱՇՈՏՅԱՆԻՆ

Ի կատարումն ՀՀ վարչապետի 23.07.10թ. 

թիվ 02 /10.1/8656-10 հանձնարարականի
Հարգելի նախարար

ՀՀ ֆինանսների նախարարությունը քննարկել է “Հանրակրթության մասին”  Հայաստանի Հանրապետության օրենքում լրացումներ և փոփոխություն կատարելու մասին”  Հայաստանի Հանրապետության օրենքի նախագիծը և հայտնում է, որ դիտողություններ և առաջարկություններ չունի:   
             Հարգանքով `                       

                                                                                                                            Տ. ԴԱՎԹՅԱՆ
       Կատարող` Թ. Ջավադյան

                       Հեռ. 595259
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

 ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

ՀՀ կրթության և գիտության նախարար
     պարոն Արմեն Աշոտյանին (հավաք)

ՀՀ արդարադատության նախարար
     պարոն Գևորգ Դանիելյանին 

ՀՀ ֆինանսների նախարար
     պարոն Տիգրան Դավթյանին 

---------------------------------------------------------------------

      ՀՀ վարչապետի հանձնարարությամբ` խնդրում եմ
 քննության առնել և ներկայացնել եզրակացություն: 

      Ժամկետ` 5 օր:

Տիկին Ամալյա Ենգոյանին
պարոն Արամ Կարապետյանին
պարոն Արթուր Սարգսյանին
-------------------------------------------

     Ամփոփել եզրակացությունները և պատրաստել պատասխանի
 նախագիծ:

     Ժամկետ` 3 օր:
Դավիթ Սարգսյան

.......-ը .................-ի, 20....... թ©

հ/հ...................................
Կատարող. Պետրոս Քացախյան

Հեռ. 515731

Լրամշակված տարբերակ
Պ-896-12.05.2010,19.07.2010-ԳԿ-010/0

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
«Հանրակրթության մասին» Հայաստանի Հանրապետության օրենքում լրացումներ եւ փոփոխություն կատարելու մասին
Հոդված 1. «Հանրակրթության մասին» Հայաստանի Հանրապետության 2009 թվականի հուլիսի 10-ի ՀՕ-160-Ն օրենքի (այսուհետ` Օրենք) 16-րդ հոդվածի 

ա) 10-րդ մասը «դասարան» բառից հետո լրացնել «` բացառությամբ սույն հոդվածի 11-րդ մասով նախատեսված դեպքի:»: 

բ) 11-րդ մասը շարադրել հետեւյալ բովանդակությամբ նոր խմբագրությամբ. 

«11. Ուսումնական տարվա ընթացքում` 180 ժամ եւ ավելի դասերից բացակայած սովորողին հաջորդ դասարան կամ հանրակրթության հաջորդ աստիճան փոխադրելու հարցի վերաբերյալ որոշումն ընդունում է կրթության պետական կառավարման լիազորված մարմինը` իր կողմից սահմանած կարգով: 

Սովորողի հաջորդ դասարան կամ հանրակրթության հաջորդ աստիճան չփոխադրելու կամ որոշում չընդունելու դեպքում սովորողը կրկնում է տվյալ ուսումնական տարվա դասընթացը:»: 

Հոդված 2. Օրենքի 30-րդ հոդվածի 1-ին մասի 27-րդ կետը «իրականացնում է» բառից հետո լրացնել «սույն օրենքով,» բառերը: 

Հոդված 3. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 

ՏԵՂԵԿԱՆՔ - ՀԻՄՆԱՎՈՐՈՒՄ 

«Հանրակրթության մասին» Հայաստանի Հանրապետության  օրենքում լրացումներ եւ փոփոխություն   կատարելու մասին» Հայաստանի Հանրապետության օրենքի նախագծի ընդունման  վերաբերյալ 
«Հանրակրթության մասին» Հայաստանի Հանրապետության օրենքում լրացումներ եւ փոփոխություն   կատարելու մասին» Հայաստանի Հանրապետության օրենքի նախագծի ընդունման   անհրաժեշտությունը պայմանավորված է այն հանգամանքով, որ ցանկություն ունենալով կարգավորել եւ վերահսկելի դարձնել   սովորողների բնականոն հաճախելիությունը հանրակրթական դպրոց եւ մասնակցությունը հանրակրթական ծրագրերին` գործող օրենքով բոլոր սովորողների (աշակերտների)համար սահմանվել են առավել խիստ  եւ  որոշակի  լուծումներ: 

Մինչդեռ, օրենքի ավելի քան մեկ տարվա կիրառության ընթացքում  ստեղծված իրավիճակի վերլուծությունը  ցույց է տվել, որ  դեպքերը եւ պատճառները  տարբեր են (սպորտ` այդ թվում  Եվրոպայի ու աշխարի առաջնություններ, օլիմպիական խաղեր,  առարկայական օլիմպիադաներ` այդ թվում միջազգային, տարբեր միջոցառումներ, հիվանդություններ, անհարգելի բացակայություններ եւ այլն) եւ դրանց միանշանակ վերաբերվելը կարող է բացասական ազդեցություն ունենալ հաճախելիության, ինչու չէ նաեւ  դպրոցի վարկանիշի  վրա: 

Չմեղմելով հարցը եւ կարեւորելով սովորողի պարտադիր մասնակցությունը դասերին  կամ  հանրակրթական  տվյալ աստիճանին, ներկայացված օրենսդրական նախաձեռնությամբ հնարավորություն է ընձեռվում, ուսումնական տարում` 180 ժամ եւ ավելի դասերից բացակայած սովորողին հաջորդ դասարան կամ հանրակրթության հաջորդ աստիճան փոխադրելու հարցի վերաբերյալ որոշումն ընդունի կրթության պետական կառավարման լիազորված մարմինը, այդ կերպ  կխուսափենք նաեւ զանազան ասեկոսներից, չարաշահումներից եւ այլն:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
Օ Ր Ե Ն Ք Ը 
Ընդունված է 2009 թվականի հուլիսի 10-ին 

ՀԱՆՐԱԿՐԹՈՒԹՅԱՆ ՄԱՍԻՆ
	Հոդված 16. 
	Սովորողների ընդունելությունը, փոխադրումը, տեղափոխումը և ազատումը


 

1. Սովորողների ընդունելությունը ուսումնական հաստատություն իրականացվում է տնօրենի հրամանով` դպրոցահասակ երեխայի ծնողի կամ նրա օրինական ներկայացուցչի (այսուհետ` ծնող) դիմումի և հաստատության ու ծնողի միջև կնքված պայմանագրի հիման վրա` սույն օրենքով և ուսումնական հաստատության կանոնադրությամբ սահմանված կարգով: Պետական ուսումնական հաստատությունների համար պայմանագրի օրինակելի ձևը հաստատում է կրթության պետական կառավարման լիազորված մարմինը:

2. Ուսումնական հաստատության առաջին դասարան ընդունվում են այն երեխաները, որոնց վեց տարին լրացել կամ լրանում է տվյալ օրացուցային տարվա դեկտեմբերի 31-ը ներառյալ: Ավելի փոքր տարիքի երեխաների ընդունելությունը ուսումնական հաստատություն արգելվում է: 

3. Հանրակրթական դպրոցի առաջին դասարան երեխայի ընդունելության ժամանակ արգելվում է գիտելիքների ստուգումը: 

4. Կրթության առանձնահատուկ պայմանների կարիք ունեցող երեխաների ընդունելությունը ուսումնական հաստատություն կատարվում է` համաձայն ոլորտը կարգավորող օրենսդրության:

5. Դպրոցական տարիքի երեխային ուսումնական հաստատություն ընդգրկելու համար պատասխանատու է ծնողը՝ օրենքով սահմանված կարգով:

6. Ուսումնական հաստատությունը, տեղական ինքնակառավարման և տարածքային կառավարման մարմինները ապահովում են դպրոցական տարիքի երեխայի ընդգրկումը ուսումնական հաստատություն: 

7. Սահմանված ժամկետից ուշ հանրակրթության մեջ ընդգրկվող երեխաների կրթությունը կազմակերպվում է կրթության պետական կառավարման լիազորված մարմնի սահմանած կարգով:

8. Ուսումնական հաստատությունից սովորողին այլ ուսումնական հաստատություն տեղափոխելը և ազատելը կատարվում են կրթության պետական կառավարման լիազորված մարմնի հաստատած կարգով հետևյալ դեպքերում.

1) ծնողի դիմումի հիման վրա.

2) դատարանի` օրինական ուժի մեջ մտած դատավճռի հիման վրա:

9. Ոչ պետական ուսումնական հաստատությունում, մասնագիտացված հանրակրթական դպրոցում կամ այլընտրանքային ծրագրում ընդգրկված սովորողի ազատումը կամ այլ ուսումնական հաստատություն տեղափոխումը կարող է կատարվել նաև ծնողի և տվյալ ուսումնական հաստատության միջև կնքված պայմանագրային դրույթները սովորողի կամ ծնողի կողմից չպահպանվելու դեպքում:

10. Սովորողների կողմից կրթական ծրագրի յուրացման ամփոփիչ ստուգման կամ ատեստավորման, սովորողի փոխադրման և ավարտման կարգը սահմանում է կրթության պետական կառավարման լիազորված մարմինը:

Հանրակրթական ծրագրի նախորդ աստիճանը կամ տվյալ ուսումնական տարվա ծրագիրը չյուրացրած սովորողին չի թույլատրվում անցնել հանրակրթության հաջորդ աստիճան կամ դասարան:

11. Ուսումնական տարվա ընթացքում` մինչև մայիսի 1-ը, 20-30 օր կամ 120-160 ժամ դասերից բացակայած սովորողը հանձնում է քննություններ ուսումնական պլանով նախատեսված 5 առարկաներից՝ ուսումնական հաստատության մանկավարժական խորհրդի որոշմամբ: Քննություններից անբավարար գնահատական ստացած կամ 160 ժամից ավելի բացակայած սովորողը կրկնում է տվյալ ուսումնական տարվա դասընթացը:

	Հոդված 30. 
	Հանրակրթության բնագավառում կրթության պետական կառավարման լիազորված մարմնի իրավասությունները


 

1. Կրթության պետական կառավարման լիազորված մարմի իրավասություններն են`

1) մշակում և հաստատում է հանրակրթական պետական ծրագրերը, հանրակրթական այլընտրանքային, այդ թվում՝ փորձարարական, հեղինակային և միջազգային հիմնական ծրագրեր.

2) սահմանում է մասնագիտացված հանրակրթական, արտակարգ ընդունակություններ դրսևորած երեխաների, կրթության առանձնահատուկ պայմանների կարիք ունեցող երեխաների և այլընտրանքային կրթական ծրագրերի իրականացման ժամկետները. 

3) տալիս է հանրակրթական ծրագրերի իրականացման լիցենզիաներ.

4) օրենքով սահմանված կարգով համաձայնություն է տալիս այլ տեսակի ոչ պետական ուսումնական հաստատության ստեղծմանը.

5) համարվում է պետական ավագ դպրոցների պետական լիազոր մարմինը.

6) սահմանում է պետական ուսումնական հաստատության կոլեգիալ կառավարման մարմնի` խորհրդի ձևավորման կարգը.

7) փորձագիտական եզրակացություն է տալիս պետական ուսումնական հաստատության տնօրենի լիազորությունները վաղաժամկետ դադարեցնելու վերաբերյալ.

8) հաստատում է երաշխավորված դասագրքերի ցանկը. 

9) համաձայնություն է տալիս պետական ուսումնական հաստատությունում ուսումնական շաբաթվա հնգօրյա կամ վեցօրյա տևողություն սահմանելուն.

10) սահմանում է պետական ուսումնական հաստատություններում արձակուրդների ժամկետները և տևողությունը.

11) սահմանում է պետական ավարտական քննությունների ժամկետները և անցկացման կարգը.

12) հաստատում է պետական ուսումնական հաստատության և ծնողի միջև կնքվող պայմանագրերի օրինակելի ձևերը.

13) սահմանում է դպրոցական տարիքի երեխաներին հանրակրթության մեջ ընդգրկելու կարգը.

14) սահմանում է սահմանված ժամկետից ուշ հանրակրթության մեջ ընդգրկվող երեխաների կրթության կազմակերպման կարգը.

15) մշակում և հաստատում է ուսումնական հաստատության սովորողների կողմից կրթական ծրագրերի յուրացման ամփոփիչ ստուգման կամ ատեստավորման անցկացման, սովորողի փոխադրման և ավարտման կարգը.

16) կազմակերպում է ամփոփիչ ատեստավորում և որոշում ուսումնական հաստատության շրջանավարտների համապատասխանությունը հանրակրթության պետական չափորոշչի պահանջներին. 

17) հաստատում է ուսումնական հաստատությունից սովորողին այլ ուսումնական հաստատություն տեղափոխելու և ազատելու կարգը.

18) սահմանում է բազմահամակազմ դասարան կազմավորելու, առանձին առարկաների դասաժամերին դասարանը խմբերի բաժանելու կարգերը.

19) հաստատում է սովորողների անհատական ուսուցման, ինչպես նաև դրսեկության ձևով հանրակրթության կազմակերպման կարգերը.

20) ապահովում է առարկայական ծրագրերի, դասագրքերի և ուսումնական ձեռնարկների, դասամատյանների ձևերի մշակումը, փորձաքննությունը և հրատարակումը.

21) մշակում և հաստատում է ուսումնական հաստատության ուսուցչի թափուր տեղի համար մրցույթի օրինակելի կարգը. 

22) սահմանում է մանկավարժական աշխատողների և տնօրենի վերապատրաստման բովանդակությանը ներկայացվող պահանջները, համաձայնություն է տալիս ուսուցիչների վերապատրաստման ծրագրերին. 

23) իրականացնում է ուսումնական հաստատությունների վերահսկողություն, պետական տեսչավորում և գործունեության գնահատում, հրապարակում է ուսումնական հաստատությունների վարկանիշային ցանկը.

24) մասնակցում է ուսումնական հաստատության արտաքին գնահատմանը.

25) հաստատում է սովորողների հանրապետական առարկայական օլիմպիադաների, մրցույթների, ռազմամարզական խաղերի, սպարտակիադաների, մանկավարժական աշխատողների մասնագիտական մրցույթների կազմակերպման և անցկացման կարգերն ու կանոնադրությունները.

26) առաջարկում է մրցութային հիմունքներով ուսումնական հաստատությանը հատկացնել լրացուցիչ նպատակային ֆինանսավորում պետական բյուջեի միջոցներից.

27) իրականացնում է Հայաստանի Հանրապետության օրենքներով և կառավարության որոշումներով սահմանված այլ լիազորություններ:

